
       Chuig Helen McEntee T.D 

           Aire Dlí agus Cirt  

  

 

A Aire a chara 

 

Tá áthas orm Tuarascáil Bhliantúil an Stiúrthóra Aicmithe Scannán don bhliain 2021 a chur faoi 

do bhráid de réir mar a fhorordaítear in Alt 29 den Acht um Fhístaifeadtaí 1989. 

 

Rialaítear ár bhfeidhmeanna reachtúla leis an Acht um Scrúdóireacht Scannán, 1923 agus leis 

an Acht um Fhístaifeadtaí, 1989, mar aon leis na leasuithe ábhartha a bhaineann leo.  Cloímid 

chomh maith leis na prionsabail seo a leanas mar a shonraítear ar ár suíomh gréasáin, 

www.ifco.ie: 

 Creidimid go bhfuil sé de cheart ag daoine fásta (i.e., daoine os cionn 18 mbliana 

d’aois) a bheith saor, gan an dlí a shárú, an rud ar mhaith leo breathnú air a roghnú.  

 Tá dualgas orainn páistí agus daoine óga a chosaint ó dhíobháil. 

 Spreagaimid agus cuirimid freagracht tuismitheoirí chun cinn go tréan. 

Deimhníodh 293 scannán san iomlán lena dtaispeáint i bpictiúrlanna in Éirinn sa bhliain 2021. 

Is méadú 13.1% é sin ar an mbliain roimhe sin. Ba de bharr athoscailt na bpictiúrlann sa dara 

leath den bhliain 2021 an méadú sin. 

1,913 líon iomlán na dteideal DVD a deimhníodh in 2021, laghdú díreach faoi bhun 2.5% ar an 

mbliain roimhe sin.  

Ní dhearnadh achomharc i gcoinne cinneadh ar bith chuig an mBord Achomhairc um Aicmiú 

Scannán le linn na bliana 2021. 

Ba mhaith liom an deis seo a thapú aitheantas a thabhairt do Ger Connolly, a d’éirigh as a 

phost mar Stiúrthóir i mí Feabhra 2022. Bhí Ger ina Stiúrthóir Aicmithe Scannán ó mhí na 

Bealtaine 2016. Bhí sé ina Stiúrthóir Gníomhach idir 2009 agus 2016, agus ina Chinsire Cúnta 

agus ina Leas-Stiúrthóir roimhe sin. 

Bhí ról ríthábhachtach ag Ger maidir le cur chun cinn na hoifige seo ó thaobh acmhainn 

fhaisnéiseach cabhrach a chur ar fáil do thomhaltóirí, go háirithe do thuismitheoirí. Ba mhaith 

liom mo bhuíochas a chur in iúl go hoifigiúil as an obair a dhéanann mo chomhghleacaithe in 

IFCO agus na hAicmitheoirí Cúnta agus ba mhaith liom buíochas a chur in iúl freisin don 

fhoireann Rialachais sa Roinn Dlí agus Cirt as an tacaíocht leanúnach a thugann siad. 

Is mise le meas, 

 

George Sinclair  
Stiúrthóir Gníomhach Aicmithe Scannán 

Ráitis Chomhlíontachta maidir le Rialú Comhlachtaí 

Stáit 

1. Dearbhaím gur aontaíodh Comhaontú Maoirseachta leis 

an Roinn Dlí agus Cirt, rud a léiríonn gur comhlíonadh 

riachtanais an Chóid Chleachtais chun Comhlachtaí Stáit a 

Rialú. 

2. Rinneadh measúnú cuí ar phríomhrioscaí IFCO. 

Sainaithníodh dhá phríomhriosca: 

 Impleachtaí féideartha an Bhreatimeachta ar 

sheachadadh ábhar ón Ríocht Aontaithe, rud a 

d’fhéadfadh bac a chur ar ár dtiomantas i leith 

seirbhísí do chliaint a sholáthar.  

 D’fhéadfadh go gclisfeadh tarchur sonraí ar líne agus 

go gcuirfí moill ar sholáthar seirbhísí dá bharr. 

Tá mé sásta go bhfuil aghaidh tugtha ar na rioscaí sin leis 

na bearta a ghlac an oifig seo, go háirithe trí úsáid na 

teicneolaíochta chun modhanna iontaofa a chur ar fáil do 

IFCO chun ábhar a fháil. 

3. Tá IFCO ag cloí leis an gCód Caiteachais Phoiblí. 

4. Comhlíonann IFCO dlí cánach na hÉireann. 

5. Thar ceann Oifig Aicmithe Scannán na hÉireann, aithním 

an fhreagracht atá orm i mo Stiúrthóir Gníomhach as é a 

chinntiú go gcoimeádtar córas éifeachtach rialaithe 

inmheánaigh i bhfeidhm i gcónaí. 

Tá leagtha amach go ndéanfaí bainistíocht i ndáil le hábhar 

riosca leis an gcóras rialála inmheánach a d'fhágfadh an baol 

ar leibhéal inghlactha seachas a bheith in ann é a chur ar 

neamhní ar fad. Dá bhrí sin ní chuireann an córas ach 

dearbhú réasúnach seachas dearbhú iomlán ar fáil go 

gcosnaítear sócmhainní, go gceadaítear idirbhearta agus go 

dtaifeadtar i gceart iad, agus go gcoisctear earráidí nó 

neamhrialtachtaí ábhartha nó go n-aimsítear iad go tráthúil. 

Riosca agus Rialú 

Tá clár rioscaí i bhfeidhm ar a ndéantar na príomhrioscaí atá 

ann do IFCO a shonrú, a mheas agus a rangú de réir 

tábhachta.  

Tugtar mioneolas sa chlár rioscaí ar na rialuithe agus na 

bearta atá ag teastáil chun maolú a dhéanamh ar rioscaí 

agus ar an bhfreagracht as rialuithe a oibriú a leagtar ar 

bhaill foirne ar leith. Deimhním go bhfuil timpeallacht 

rialaithe i bhfeidhm a bhfuil na nithe seo a leanas mar chuid 

de: 

 Rinneadh doiciméadú ar na nósanna imeachta le 

haghaidh gach príomhphróisis gnó. 

 Sannadh freagrachtaí airgeadais ar an leibhéal 

bainistíochta agus sannadh cuntasacht dá réir. 

 Tá córas buiséadaithe iomchuí ann agus buiséad 

bliantúil a choimeádann an bhainistíocht shinsearach 

faoi athbhreithniú. 

 Tá córais i bhfeidhm a bhfuil d'aidhm leo slándáil na 

gcóras teicneolaíochta faisnéise agus cumarsáide a 

chinntiú. 

 Tá córais i bhfeidhm chun na sócmhainní a chosaint. 

 

Soláthar 

Deimhním go bhfuil nósanna imeachta i bhfeidhm ag IFCO 

lena chinntiú go gcomhlíontar rialacha agus treoirlínte 

soláthair reatha. 

 

Saincheisteanna maidir le Rialú Inmheánach 

Níor tháinig aon ábhar laige maidir le rialú inmheánach chun 

cinn sa bhliain 2021 ar gá iad a nochtadh. 

 

Nochtaí Cosanta 

Deimhním nach ndearnadh aighneacht ar bith maidir le 

Nochtadh Cosanta i ndáil le IFCO in 2021.  

Timpeallacht rialaithe airgeadais 

 

Deimhním go bhfuil timpeallacht rialaithe i bhfeidhm ar 

gnéithe dá cuid iad seo a leanas: 

 Sannadh freagrachtaí airgeadais ar an leibhéal 

bainistíochta agus sannadh cuntasacht dá réir. 

 Leagadh amach socruithe tuairiscithe ag gach leibhéal 

ag ar sannadh freagracht as bainistiú airgeadais. 

 Bunaíodh nósanna imeachta foirmiúla chun teipeanna 

suntasacha rialaithe a thuairisciú agus chun 

gníomhaíocht cheartaitheach chuí a chinntiú. 

 

Rialuithe riaracháin agus tuairisciú bainistíochta 

 

Dearbhaím go bhfuil creat nósanna imeachta agus tuairisciú 

rialta bainistíochta i bhfeidhm, lena n-áirítear scaradh 

dualgas agus córas tarmligin agus cuntasachta agus, go 

háirithe, go bhfuil córas cuí buiséadaithe ann ina bhfuil 

buiséad bliantúil, a choimeádann an bhainistíocht 

shinsearach faoi athbhreithniú. 

 Déanann an bhainistíocht athbhreithnithe rialta ar 

thuarascálacha tréimhsiúla agus bliantúla airgeadais a 

chuireann feidhmíocht airgeadais le hais 

réamhaisnéisí in iúl. 

 Tá córas bainistithe riosca i bhfeidhm laistigh de 

IFCO. 

 Cinntíonn IFCO go ndírítear go cuí ar an dea-

chleachtas maidir le ceannach agus ar nósanna 

imeachta a bhunú chun go gcomhlíonfar na treoirlínte 

iomchuí go léir agus an beartas soláthair. 

Comhlíonadh Alt 42 den Acht fá Choimisiún na 

hÉireann um Chearta an Duine agus Comhionannas, 

2014 

 

Dearbhaím go gcomhlíonann IFCO forálacha ábhartha an 

Achta ag féachaint don ghá atá ann deireadh a chur le 

leithcheal, comhionannas deiseanna agus bealach 

comhionann le caitheamh leis an bhfoireann agus leis na 

daoine a soláthraímid seirbhísí dóibh a chur chun cinn, agus 

cearta an duine agus úsáideoirí seirbhísí a chosaint. 

Léirítear na tiomantais sin, de réir mar a cheanglaítear é, sa 

Phlean Straitéiseach reatha. 

‘Níl aon fhadhb ag baint leis’ 

(Comhairle do Thomhaltóirí maidir le Paw Patrol: The Movie ar láithreán gréasáin IFCO) 

 

 

 

Paw Patrol: The Movie 

Stiúrthóir: Cal Brunker. 

Príomhfhorbairtí in 2021 

 

Gníomhaíocht Oibríochtúil  

Is é 293 líon iomlán na dteideal DVD a deimhníodh in 2021, 

sin méadú 13.1% ar an mbliain roimhe sin. 

 

1,913 líon iomlán na saothar físeáin a deimhníodh. De réir 

mar a thagann laghdú i gcónaí ar an éileamh ar DVDanna 

fisiciúla, tiocfaidh laghdú chomh maith ar líon na dtaiscthí. 

Feictear é sin freisin i gcás líon na gCeadúnas Físeáin a 

eisíodh, líon atá laghdaithe faoina leath le deich mbliana 

anuas. 

 

Achomhairc 

Ní raibh aon achomharc ann maidir le cinntí aicmithe in 

2021. 

 

Físchluichí  

Le linn na bliana 2021, scrúdaigh IFCO 23 chluiche ar thug 

an Córas Pan-Eorpach um Fhaisnéis Cluichí (PEGI) ráta 18 

mbliana dóibh chun comhlíonadh fhorálacha an Achta um 

Fhístaifeadtaí, 1989, a áirithiú.  

Bíonn dul chun cinn leanúnach á dhéanamh ag an tsamhail 

uile-Eorpach seo um aicmiú físchluichí. Bhí IFCO ar cheann 

de na bunaitheoirí tráth a bunaíodh é in 2003. Is comhalta é 

George Sinclair de Chomhairle PEGI, comhairle a leagann 

critéir aicmithe amach.  

Grúpaí Fócais/Cuir i Láthair  

 

Mar gheall ar Covid, ní raibh IFCO in ann a bheith ag dul i 

gcomhairle le grúpaí fócais mar a rinne sé i mblianta roimhe 

seo. 

 

Féachfaidh IFCO le naisc a chothú arís le páirtithe a bhfuil 

spéis acu ann agus beidh sé i dteagmháil leo chun cruinnithe 

agus coinní ar an láthair a eagrú. 

 

 

 
Taighde 

 

Cuireadh an tionscadal taighde amach ar tairiscint luath sa 

bhliain 2020. Leis an tionscadal taighde seo, scrúdaíodh 

oiriúnacht na dtreoirlínte aicmithe, dearcthaí agus feasacht i 

leith obair IFCO, agus an treo féideartha don oifig amach 

anseo chomh maith. Tá an tionscadal taighde seo tagtha 

chun críche anois agus foilseofar na torthaí go gairid. 

‘Beagán foréigin agus baoil’ 

(Comhairle do thomhaltóirí maidir le Encanto ar láithreán gréasáin IFCO) 

 

Encanto 

Stiúrthóir: Jared Bush, Byron Howard, Charise Castro Smith 

Gearáin 

 

Fuair IFCO 3 ghearán ón bpobal le linn na bliana 2021 a 

bhain go sonrach le haicmiú a bronnadh. Luíonn an líon íseal 

sin le réasún ó tharla go raibh na pictiúrlanna dúnta ar 

feadh cuid mhaith den bhliain. 

 

Spriocanna agus Feidhmíocht 2021 

 

Is iad seo a leanas príomhthorthaí na spriocanna a leagadh 

amach don bhliain 2021: 

 

 Ba é 2,596 líon na n-aicmithe a eisíodh, ar mhéadú 

5.8% é sin ar líon iomlán na n-aicmithe a eisíodh sa 

bhliain 2020. 

 Tugadh taighde fhadréimseach neamhspleách atá bailí 

ó thaobh na staitisticí de chun críche sa bhliain 2021 

agus foilseofar na torthaí go gairid. 

 Baineadh amach gach spriocdháta a bhain le cliaint. 

Éascaíodh é sin go mór mar gheall ar an gcóras 

seachadta ar líne a tugadh isteach in 2019. Bhíothas 

in ann breathnú ar go leor saothar físeáin agus iad a 

aicmiú ó chian dá bharr. 

 Baineadh amach an sprioc chun fanacht faoi bhun 

€500,000 ó thaobh caiteachais de. Ba é €495,715 

olltoradh na bliana. 

 Sáraíodh an sprioc ioncaim, arbh é €660,000, agus 

b’ionann ioncam iomlán sa bhliain 2021 agus 

€821,598. 

‘Aicsean géar atá ag teacht le stíl na sraithe saincheadúnais.’ 

(Comhairle do thomhaltóirí maidir le Spider-Man: No Way Home ar láithreán gréasáin IFCO) 

 

 

Spider-Man: No Way Home 

Stiúrthóir: Jon Watts. 

Gnóthaí airgeadais 

 

Seo a leanas na táillí a ghearr an Oifig as scannáin 

phictiúrlainne agus DVDanna/físeáin a dheimhniú agus as 

ceadúnais a eisiúint in 2021: 

 

 Físeán    €353,092.88 

 Scannán    €297,705.35 

 Ceadúnais   €170,800.00 

 

€821,598.23 an t-ioncam iomlán a fuarthas thar ceann na 

Roinne in 2021. 

‘Caint bhéal-láidir, tagairtí do ghnéas agus úsáid drugaí boga.’  

(Comhairle do thomhaltóirí maidir le Licorice Pizza ar láithreán gréasáin IFCO) 

 

 

Licorice Pizza 

Stiúrthóir: Paul Thomas Anderson  

 

   



 

 

15 

 

 

 

 

 

 

 

 

  Deimhniú Scannán Pictiúrlainne

 

Scannáin Lánfhada/Gearrscannáin a 
Deimhníodh de réir Catagóire 

 
Gach Scannán de réir Catagóire 

G   149 

PG   95 

12A   237 

15A   141 

16    39 

18     22 

Iomlán 683 

  

 2018 2019 2020 2021 

G 41 45 31 33 

PG 61 64 29 27 

12A 124 138 75 91 

15A 159 177 78 85 

16 52 64 31 37 

18 23 21 15 20 

 460 509 259 293 
 
 

Tír Thionscnaimh Aonair 

67 Stáit Aontaithe Mheiriceá 

60 An Ríocht Aontaithe 

22 An India 

14 Éire 

11 An tSeapáin 

9 An Pholainn 

8 An Fhrainc 

3 An tSín 

2 An Danmhairg 

2 An Ghearmáin 

2 An Chóiré Theas 

1 An Astráil 

1 Ceanada 

1 Djibouti 

1 An Iaráin 

1 An Iodáil 

1 An Ísiltír 

1 An Spáinn 

207 Iomlán 

 

  

Aighneachtaí Pictiúrlainne a Deimhníodh 
in 2021  
Scannáin Lánfhada 289 
Gearrscannáin   4 
Réamhfhógráin 390 
Iomlán 683 

Tíortha Comhthionscnaimh 

11 An Ríocht Aonaithe/Stáit Aontaithe Mheiriceá 

8 Ceanada/SAM 

4 SAM/Ceanada 

4 SAM/An RA 

2 An Astráil/SAM 

2 An Fhrainc/An Bheilg 

2 An RA/Ceanada/SAM 

2 SAM/An Astráil 

1 Ceanada/An Bheilg 

1 Ceanada/An Cósta Eabhair/An Fhrainc/An tSeineagáil 

1 An tSín/SAM 

1 
An Cholóim/An Téalainn/An Fhrainc/An Ghearmáin/An 
RA 

1 Poblacht na Seice/An Fhrainc/An tSóvaic/An Pholainn 

1 An Danmhairg/An Fhrainc/An tSualainn/An Iorua 

1 An Fhionlainn/An Rúis/An Eastóin/An Ghearmáin 

1 An Fhrainc/An Ghearmáin/An Bheilg/Sead 

1 An Fhrainc/An tSeapáin/SAM 

1 An Fhrainc/Lucsamburg/An Bheilg 

1 An Fhrainc/Meicsiceo/SAM 

1 An Fhrainc/SAM 

1 An Ghearmáin/An tSile/An RA/SAM 

1 An Ghearmáin/SAM/Ceanada  

1 An Ungáir/An Laitvia/An Fhrainc/An Ghearmáin 

1 An Íoslainn/An tSualainn/An Pholainn 

1 Éire/Ceanada/SAM/An RA 

1 Éire/An RA 

1 Éire/SAM 

1 Meicsiceo/An Fhrainc 

1 An Iorua/An tSualainn/An Danmhairg 

1 An Iorua/SAM/An RA 

1 Peiriú/An Ísiltír 

1 An Pholainn/An Ghearmáin/An Ísiltír 

1 An Rómáin/Lucsamburg/An tSeicia/An Eilvéis/An RA 

1 An Spáinn/An RA 

1 An Eilvéis/An Fhrainc/An Airgintín 

1 An Túinéis/An Fhrainc/An Bheilg/An Ghearmáin 

1 An RA/An Astráil/SAM/Ceanada/An Nua-Shéalainn 

1 An RA/Ceanada  

1 An RA/An tSín/SAM 

1 An RA/An Fhrainc 

1 An RA/An Fhrainc/An Ghearmáin/SAM 

1 An RA/An Ghearmáin/SAM 

1 An RA/An India 

1 An RA/Éire 

1 An RA/An Iodáil 

1 An RA/An Iodáil/An Rómáin 

1 An RA/Aontas na nÉimíríochtaí Arabacha 

1 An RA/SAM/Ceanada/An Iodáil 

1 An RA/SAM/AÉA/An tSeapáin 

1 SAM/Ceanada/An tSeapáin 

1 SAM/Poblacht na Seice/An Rómáin/An RA 

1 SAM/An Ghréig 

1 SAM/An Íoslainn 

1 SAM/Éire/Ceanada 

1 SAM/Meicsiceo 

1 SAM/Meicsiceo/Ceanada 

1 SAM/An tSeirbia 

1 SAM/An RA/An Chipir/An Rúis 

86 Iomlán 

‘Foréigean láidir agus aicsean fuilteach.’ 

(Comhairle do thomhaltóirí maidir le The Suicide Squad ar láithreán gréasáin IFCO) 

 

 

The Suicide Squad 

Stiúrthóir: James Gunn 

Deimhniú Físeán/DVDanna 2021 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Feature Composite DVD Extra

Trailer Video Game Advert

G PG 12 15 18

De réir Cineál Saothair 

Scannáin Lánfhada 371 

Scannáin 

Chomhchodacha 

569 

Míreanna Breise 

DVD 

907 

Réamhfhógráin 42 

Físchluichí 23 

Fógraí 1 

Iomlán 1913 

 

 

 

 

 

Saothair DVD/Físeán arna n-aicmiú 

de réir Catagóire 

 2018 2019 2020 2021 

G 471 385 545 376 

PG 436 306 421 397 

12 657 489 354 413 

15 929 653 566 646 

18 128 109 75 81 

Iomlán 2621 1942 1961 1913 

Ceadúnais a Eisíodh 2021  

 

 

  

Ceadúnais Mhórdhíola  0 

Ceadúnais Feithiclí  0 

Ceadúnais Mhiondíola  0 

Iomlán    605 

 

 

 

 

 

 

 

 

 

 

 

 

 

Wholesale Vehicle Retail

‘Láidir ó thaobh foréigean gnéasach, foréigin, gnéis agus caint bhéal-láidir de.’ 

(Comhairle do thomhaltóirí maidir le The Last Duel ar láithreán gréasáin IFCO) 

 

 

The Last Duel 

Stiúrthóir: Ridley Scott 

An Fhoireann Aicmithe 

 

Stiúrthóir Gníomhach Aicmithe Scannán 

 

Ceapadh George Sinclair ina Stiúrthóir Gníomhach i mí 

Feabhra 2022. 

 

Déanann sé ionadaíocht thar ceann na hÉireann ar 

Chomhairle PEGI, an córas Pan-Eorpach um Aicmiú Cluichí.  

 

Aicmitheoirí Cúnta Páirtaimseartha le linn 2021 

 

Zélie Asava 

PhD sa Staidéar Scannán  

 

Mark Brennan 

Iriseoir  

 

Niamh McCole 

PhD sa Staidéar Scannán 

 

David Power 

Léiritheoir Teilifíse 

 

Martin Scanlon 

Abhcóide



 

 

 

 

 

www.ifco.ie 

